
					ఈ పుట అచ్చుదిద్దబడ్డది
52 శుకసప్తతి



మ. ముకురంబుల్ నునుజెక్కు లక్కలికినెమ్మో మామఱింజందమా

మకు మేలై తగు గుబ్బచన్నులకు ఱొమ్ముం జాల దాకన్ను లా

వికచాబ్దంబుల నేలు నయ్యబల నివ్వేళ న్విలోకింపకే

నకటా యేగతి సైఁచువాఁడ నని మోహాక్రాంతచేతస్కుఁడై. 202



చ. నను నెడబాయలేనియెలనాఁగ వియోగభరార్తి నిప్పుడే

యనుపున నున్నదో నిజగృహం బెటులయ్యెనొ యొంటిపాటునం

గనఁదగునంచుఁ దీక్షతరఖడ్గధరుండయి గూఢవర్తనం

బుస వెసఁ జేరె నంతపురముం దను నన్యు లెఱుంగనట్లుగాన్. 203



ఉ. ఆరసికాగ్రగణ్యుం డపుడయ్యవరోధవిచిత్ర కేళికా

గారము సొచ్చి చొక్కటపుఁగంకటిపై నొకమోహనాంగశృం

గారునితోడ దీపకళిక ల్వెలుఁగ న్నిదురించుచున్న య

న్నీరజగంధిఁ జూచి యెద నెగ్గురనంగడు విస్మితాత్ముఁడై. 204



క. కనుఁగొనల నిప్పు లురులగం

గనలుచు శివశివ యిదేమి కారణ మెటులం

గనువాఁడ నేరితో నే

మనువాఁడం గొఱఁతవచ్చెనని చింతిలుచున్. 205



క. కాంతల నమ్ముదురే ధీ

మంతు లిసీ సుతనులతలు మాయామృగముల్

హంతలు జగజంతలు నిసు

మంతయు లోకాపవాద మరయరు మదిలోన్. 206



మ. నిలువెల్లం గనకంబు ముద్దుపలుకు ల్నిర్యత్సుధాబిందువు

ల్సొలపుంజూపులు చంద్రికారుచు లటంచు న్నమ్మి యున్నట్టు

		 ఈ పేజీలో చివరి మార్పు 17 జూన్ 2020న 04:50కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

